
Na yaqona e gacagaca ni veigaravi se i tovo vakavanua vakaitaukei ka ra dau vakayagataka talega ena veibogi eso
vei ira na noda, ia 0qo e sega ni vakatokai me wai ni gunu vakavavalagi. E dina ga ni ra sega ni dau gunuva na yagona
na gonevuli e Viti, e dau taurivaki na kena vulici e valenivuli na veigaragarivi vakavanua ka vakayagataki kina na
yagona. E ra dau vakaitavi talega na gonevuli e na veigaragaravi vakavanua vei ira na vulagi e na so na soqo e
koronivuli. Ni cabe na yabaki 2000 a navuca na tabacakacaka ni vuli e Viti me sa vakatabui na kena gunuvi na yaqona
e na loma ni bai ni koronivuli, ka nanumi ni vakalega na nodra veigaravi na gasenivuli. E na vakadidike oqo e a
taurivaki na kena dikevi ka vakacakulei na kena gunuvi na yagona. E mani raici ni rawa ni vakalulugataka na kena
monataki na cakacaka ni veigaravi vakaqasenivuli ka vakabibi ke ra a gunu yagona mai e na bogi. E dina ni sa dodonu
dina me vakatabui na gunuvi ni yagona e na kena dikevi vakavakasama, ia e tukuna na dau ni vakadidike ogo ni
vakatatabu oqo e dodonu me voci tale mada vakavudi. Na yagona e gacagaca ni nodra vakasoqgonivata na itaukei ni
veikoronivuli, e dau vakayacori kina na veigaravi vakavanua e koronivuli, e dua na ka e tukunikataki kina na i tovo
vakavanua. Na veitiki ni veigaravi kece oqo e dau lai sogonivata ka solevaka me ra vukea yani na nodra tadolova na
vuli vinaka na luve i Vitia.

Abstract

Yaqgona (kava) is a culturally significant, non-alcoholic drink consumed nightly by many Fijians. Although yagona is
not consumed by primary or secondary school students, cultural protocols related to yagona preparation and
presentation are often taught in their schools, with students then presenting this indigenous drink to acknowledge
visitors to the school, open events and support fundraisers. In the early 2000s, some within the Fiji Ministry of
Education began questioning whether yagona use by teachers was negatively impacting their teaching ability,
suggesting it should be banned from the school campus. In this study, Fijian teachers were cognitively tested and
interviewed following an evening of yagona consumption with the results suggesting this indigenous substance can
disrupt cognition and in turn negatively impact teaching quality the morning after consumption. Although
development theory prescribes prohibition and situational bans in cases where indigenous substances negatively
impact productivity, the author argues that prohibiting yagona in Fijian schools would be short-sighted as the
findings show that this traditional substance is critical to the facilitation of school function, identity formation and
academic achievement, all elements necessary to development.

I kau

E sega ni gunu vakavavalagi na yagona ka tiki ni itovo
e na wasa Pasivika. la na kena vakayagataki na yaqona
mai vei ira na gasenivuli e na gauna ni soqo se
veiqaravi e koronivuli e sa kauwai sara kina na
tabacakacaka ni vuli (Chand, 2020; Fiji Times, 2008, p.
10; MoE, 2010; Nai, 2020). E na dua na yasana, na
vakatatabu ogo e kauta vata talega mai na
nuigawagawa kei na vakatataro e so (Aporosa, 2014,
pp. 63-4). Na vakadidike ka tukunikataki tiko e na veva
0Qo e a vakayacori mai na noda vanua e Viti mai na
2009 kei na 2013 ka vakanaulu na kena dikevi na i
tovo vakavanua kei na gunuvi ni yagona mai vei ira na
noda gasenivuli itaukei.

Na vakadidike ogo e saga me vakadeuca se
mataqali ivakaro cava sara mada e dodonu me
taurivaki e na veikoronivuli e na vuku ni gunuvi ni
yagona, na kena vakasokomuni mai na veivakadidike
eso me ra soli vakasama e na tikina oqo, kei na kena
rogoci ka tabei cake na domodra na lewe ni vanua e
na kena vakaveiwekanitaki na yaqona kei na garavi ni
vuli. E tutaka talega na vakadidike ogo na kena sa
tekivu me kasura sobu na suvasuva ni veika e ra
umani tu me ra tiki ni i tovo vakavanua ke sa dei me
sa vakatabui vakadua na gunuvi ni yaqona.

E dina ni vakayacori e Vitia na kena oqo ia e teteva
tale gana Pasivika raraba ni tiki ni noda bula kei na
itovo vakavanua (Aporosa, 2019a). E ra na
vakayagataka talega na tiki ni vakadidike na dau-ni-
lawa se na kena buli na veivakaro eso ni noda vanua
ka vaka kina o ira na dau vakaitavi e na tabana ni
veivakatoroicaketaki.

E dua talega na vakadidike vaka na kena oqo e a
tabaki vakaivola e na Pasifika@Massey (Massey
University) ka kena i ulutaga Yagona (kava) and
Education in Fiji: investigating ‘cultural complexities’
from a post-development perspective (Aporosa,
2014).

Ni mai oti na vakadidike e na 2013, e ratou tomana
cake tale na kena via vakaukauwataka na tabana ni
vuli e Viti (Fiji Ministry of Education) na vakatatabu ni
gunuvi ni yagona me vaka e na veitalanoataki e na
tabana e muri sara e na veva oqo.

Yaqona: Na kena vakayagataki ka tiki ni noda i tovo
Na yaqona (Piper methysticum) e teivaki e na noda
veivanua e na wasa Pasivika ka dau vakayagataki
vakalevu sara na wakana, e tuki me vurumemea ka
lose vata kei na wai, tavuloni ka rawa ni gunuvi tiko e

na vica vata na aua (Aporosa, 2019a; raica na i
yaloyalo 1).

Na vakayagataki ni yagona e gaunisala talega ni
vakaleleci ni kila vakawainimate, e bauti kina na i
tikotiko ni veirokovi vakavanua, e i vakadeitaki ni
veigacagaca ni bula vakaitaukei ka
vakamaucokonataka na veisoqo eso (Aporosa,
2019a). E dau vakavuna na galala ni bula kei na
vakacegu mai na oca ni veiqaravi, e na Pasivika e ra
dau soso yagona ka garavi kina e so na veitalanoa ni
lalawa kei na tuvatuvaka me baleta na bula kei na
nodra i tikotiko (Aporosa, 2019a). E bau wili kina na
vanua ko Pohnpei (Federated States of Micronesia),
Vanuatu, Viti, Toga mata ni Siga kei Samoa. E Papua
New Guinea e bau vakayagataki talega ena so na
vanua me vakataki Fly River Delta ka vaka kina e na
kena koro turaga mai Port Moresby (Aporosa, 2014).
E na so na yanuyanu vaka na yatu Solomone, Tuvalu,
Niue, Rarotonga, Tahiti kei Hawaii, a via mai
vakalulugataki na kena vakayagataki e na vuku ni
vakavuvuli ni kaulotu ka vakatekivu mai na 1800 (pp.
37-8). E na vanua ni vei-o-balabalavu (Aotearoa) e
sega ni tubu kina na yagona, ia e ra bau vakayagataka
talega na noda mai na Pasivika ka ra sa mai
vakatikotiko kina tekivu mai na 1960 ka lako yani. E ra
bau vakayagataka talega ko ira na vei-mata-tamata
tani (tabu saka yani) (Aporosa, 2015). E ra bau
vakayagataka talega na yagona na wekada na Maori
(e Aotearoa kei Ositerelia) ni ra veimaliwai vakavinaka
sara kei ira na kawa tamata mai na Pasivika, ka la’ki
vakaveiwekanitaki e na levu na gauna na nodra i
talanoa ni gunuvi ni yagona e na i lakolako ni mai tawa
vanua taumada e Aotearoa (Aporosa & Ford, 2019). E
na veivanua kece 0qo, na vanua ni soso yagona e sa
mai vanua tu ni vulici ni i tovo, vuli meke, vuli vosa kei
na i valavala vakavanua vaka Pasivika, e
vakaveivolekatitaka na i vesu e luluga e na noda i
tovo, ka dau vanua talega e veitalanoataki kina na
gacagaca ni veigaravi e na dui soqosoqo vaka Pasivika
€ na vanua ni veigaravi e ra sa mai soli bula kina — ka
dina ni sa yawa sara na nodra vanua (Aporosa, 2019a;
Aporosa & Forde, 2019; Fehoko, 2015).

E tiko e na yaqona e dua na wainimate ka
vakatokai me kavalactones ka dau vakavuna na kena
vakavurea cake na malumu ki na veiviciko ni yago ka
dau rawa ni nodra vakacegu vakavakasama se
vakamakaretaka na vakasama e na dua na yasana vei
ira ka ra oca tu mai e na qaravi itavi (Lebot, 1991). E
sega ni vaka na gunu vakavavalagi (yagona-ni-valagi)

ka ni levu na gauna e vakabuwawataka na
vakatulewa, e rawa ni vakalulugataka na i sema ni
veiwekani ni noda vunivakatulewa (qavokavoka) kei
na tiki ni yago eso, vuki veisau vakatotolo sara na i
tuvaki ni yalo ka dau vuna me duatani sara ka rawa ni
lasa se vakadomobula na i vukivuki ni tamata
(Aporosa 2011, 2019b; Aporosa, Atkins & Brunton,
2020; Aporosa et al., 2022). Na yagona e laurai talega
ni sega ni tatara ki na yago me yaco ni ko na sega ni
biuta rawa - addiction (Aporosa & Foley, 2020; Sarris
et al., 2013). Na vuna ogo e sa mai vakalevutaki sara
na kena vakau se volitaki vakayauyau ki vanua tani na
noda yaqona ka ni ra kila na kena vinaka cake mai na
kena gunuvi na yaqona ni valagi (Wolinski, 2018). E na
noda Vitia e kilai na yaca na yagona ia e na veivanua
ni sogo vakavanua e kilai ni wainivanua ka yavutaki e
na veiwekani ni tamata, na kena veika bula ka bulataki
me kena i tovo tudei (pp. 67-8). Oqo e suitu ni kena
dau gunuvi na yagona e na veisoqo ni marautaki ni
tadu na vulagi vou (sucu) se na vakaloloku e na
reguregu se e na veilawalawa ni oti na qaravi i tavi e
na veisiga (Aporosa, 2019a).

Na vakayagataki ni yagona e na koronivuli: Na
nodratou kauwai na tabana ni vuli

E na noda Vitia e sa dau tiki tu ni noda veikoronivuli
na kena vulici na i tovo ni noda vanua ka okati kina na
garavi ni yagona vakaturaga. E dina ni ra sega ni
gunuva na yagona na gonevuli ia e ra dau vakavulici
ka vakaitavi e na so na soqo ni koronivuli me vaka na
soqo ni kumuni i lavo eso se na soqo ni tuva i tutu
(Aporosa, 2008, pp. 60-2; 2014, pp. 62-3; Tuwere,
2002, p. 172; raica na i yaloyalo 2 kei 3). E dau gunuvi
tale gana yaqona e na nodra bose na i tubutubu se
siga ni tubutubu e koronivuli. E ra dau mai veimaliwai
na gasenivuli kei ira na i tubutubu e na sogoni vaka
0qo ni oti na vuli (pp. 81-3; raica na i yaloyalo 4 kei 5).

Ni cabe na ivolagauna vou e na yabaki 2000, sa
tekivu me sa vakacakuleya na tabana ni vuli ni rawa
me vakacacana na nodra veigaravi na gasenivuli na
gunuvi ni yagona ka rawa ni vakacacana talega na
nodra rawaka vakavuli na gonevuli (Tavola, 2000, p.
169). E so ka ra veigaravi e na tabana ni vuli e ra sa
nanuma me sa vakatabui vakadua na gunuvi ni
yagona e na loma ni bai ni koronivuli (Aporosa, 2008,
pp. 61-4).

Na veika oqo e mai kureitaka toka na nodratou
vakatulewa na tabana ni vuli ka ni tiko na nodratou i
tavi e na navuci ni lawa me na virikotori. ia e na levu
na gauna e dau yavutaki na veivakatulewa oqo e na
so na vakasama ka kau mai (Eurocentric). E tu talega
na vei yavu lelevu ka kena suitu ka yavudei e na noda
i tovo, i valavala kei na bula vaka-itaukei ka rawa
talega ni dau vukea ka cugena na rawa ka vakavuli vei
ira na noda gone (pp. 58, 62-6, 83, 85). E laurai talega
ena vakadidike ni ra dau rawaka vakalevu na gonevuli,
vinaka na nodra vakatulewataka na nodra bula, e ra

dei na nodra kilai ira ka vinaka na nodra veimaliwai
kei ira na tamata, veimaliwai kei na veika bula, ka
veiwekanitaki na ka kece oqo ki na nodra vuli ka (pp.
61-2). E kilai deivaki tu na tabana ni vuli na bibi ni
yagona e na i tovo vakavanua vakaitaukei kei na kena
gacagaca ni veigaravi, e ra sega ni vakayagataka na
gonevuli, ia, e yavutaki kina na nodra kilai ira kei na
nodra yavu ka solia na doudou ki na nodra bula me ra
vavaca yani na veivakatoroicaketaki vakavuli kei na
rawa-ka (MoE, 2010; Tavola, 2000, p. 169).

Ai ka 2 ni yaloyalo. E dua na gonevuli ma na Richmond Methodist
High School, Kadavu ka vakaitavi tiko e na kena cabori na yaqona
me i dola ni nodra soqo ni kumuni i lavo ni koronivuli.

A i ka 3 ni yaloyalo. Ratu Viliami Katonivere mai na Queen Victoria
School ka tutaki yagona vakaturaga e na marautaki ni siga ni
tugalala kei Viti ka vakayacori mai Suva e na 2013.

E na dua na yasana e kila deivaki tiko na tabana ni
vuli ni nodra rawa ka vakavinaka na gonevuli e vu mai
na nodra rawa ni cigoma na ka, o ira na gasenivuli e
ra cugena na vuli ka rawa ni ra cakacakataka na i
gacagaca ni vuli e vakarautaka na tabana ni wvuli
(Tavola, 2000, p. 169). E ratou kila na tabana ni vuli ni

rawa ni yaco me ra yadrava balavu na bogi na
gasenivuli ka so e yacova sara na mataka lailai — e a
bau tabaki e na niusiveva na veika ogo (Chambers,
2018; Delaibatiki, 2016; Rawalai, 2014). Na tabana ni
vuli e rivarivabitaka vakalevu na nodra wawale na
gasenivuli ka rawa ni vakacacana na nodra garava na
i tavi ka na lai vakilai ni da vinakata me da tara cake
me Viti vinaka ni mataka (Aporosa, 2008, p. 87; Fiji
Times, 2008, p. 10).

Ai ka 4 ni i yaloyalo. E ra mai uturaki bula voli ka veitomani vei ira
na i tubutubu o ira na gasenivuli ka ra soso yagona toka ni ra tokoni
na gone e ra dabeca tiko nodra veitarogi levu (Dau ni veitaba —
Aporosa, 2009)

Aika 5 ni yaloyalo: E ra soso yaqona na gasenivuli ni oti na qaravi
i tavi e na dua na siga (Aporosa, 2006)

Na vakasama oqo e a bau talaucaki e na i vola
tukutuku ni tabana ni vuli ka vakatokai na Learning
Together:

Na gunuvi ni yagona e dua na ka bibi e na soqoni kei na i
tovo vakavanua vakaitaukei ia na gunuvi sivia ni yagqona e
sa vakavu leqa mai ... e sa dau vakataotaka na veigaravi
ka sega ni tiki ni itovo vakavanua me vaka na i tavi
vakagasenivuli (Tavola, 2000, p. 169).

E na sasaga me vukea na noda taura rawa na
veiwekani se na veileti e na vuku ni vuli kei na i tovo
vakavanua, e a bau nanuma na tabana ni vuli me
vakayacori e dua na vakadidike me vakagolei e na vuli
ka kei na i tovo vakavanaua vaka-itaukei (Williams,
2000, p. 188).

E na yabaki 2010 e na vuku ni kena taurivaki na

mataqali veika vaka oqo a bau vakadavora na nona i
vakaro na tabana nivuli e na kena tabaki naivola vaka
lawa Policy on Drugs and Substances Abuse in Schools
(MoE, 2010, p. 1). E tukuna na lawa oqo ni vakatabui
na vakayagataki ni yaqona ni vavalagi, vakatavako kei
na waigaga ni veivakamatenitaki e na lomanibai ni
koronivuli. ia, e na vuku ni yagona e a via luluga toka
na kena virikotori me vaka oqo:

2.2 Na tabana ni vuli e vakatara na kena vakayagataki
na yagona e na soqoni vakavanua ka me
vakayagataki ga vakarauta ...

2.5 E vakatabui vei ira na cakacaka vakamatanitu me
ra vakayagataka na yagona e na aua ni cakacaka
wili kina na vanua ni cakacaka.

E kauta toka mai na vakatataro na lawa se i vakaro
ogo ka kani veitalanoa sara vakalevu e na bati ni
tanoa. E na dua na yasana e tokona ga na i vakaro na
s0so yagona e na lomanibai ni koronivuli ka ni veisoso
yagona e dau vakayacori kina na navunavuci e so ka
ni itovo ga vakavanua. E bau vakadeuci talega se cava
sara mada na i balebale ni kena gunuvi vakarauta, e
so tale e ra vakataroga se cava na i balebale ni sega ni
vakatarai me vakayagataki e na aua ni cakacaka
baleta ni levu na veigaravi vakavanua se veisoqoni e
na vakayacori ga e na aua ni cakacaka.

Na i vakaro oqo e sega so sara ni matata ka kunei
votu kina ni kena yavutaki na veilawa oqo e na so na
yavu e kau tani mai (Eurocentric) ka sega ni yavutaki
e na noda yavu dei e Viti. E baleta ni veileti kei na
ivakarau vakavanua ka dua na ka e na rawa ni
kureitaka na toso e liu ni noda vanua — me vaka e na
vakadeuci matau e na vakadidike ogo.

| vakarau se gaunisala ni vakadidike e muri (research
methods)

Na vakadidike oqo e nakiti ka saga me soli vakasama
e na nodratou i vakaro ka raba i levu, sega so ni
matata na tabana ni vuli e na vuku ni vakasama me
baleta na yagona kei na veigaravi matau vakavuli.

Na kena i lakolako ni vakadidike oqo e vakamuria
na i vukivuki ni noda veiwasei vakavakasama
vakavanua vakaitaukei ka vakatokai na Vanua
Research Framework. E inaki levu na kena moici na
vakasama me dabe dei ka veiraurau kei na yavu ni
noda bula ka biliga se sogota na veiyavu lelevu ka kau
tani mai, dina ni sa mai kabi dei tu e na so na tiki ni
noda bula se vakavulewa. E maroroya ka tabeya cake
na veivakasama ka lako mai vei ira na tawavanua,
lewenivanua ka levu na gauna e dau sega ni dau
rogoci na domodra. E tokona na i lakolako ni
vakadidike oqo na vakasama ni noda veivakadeitaki
vakaumatamata vakavanua, noda lewa ka
vakatulewataka ga na noda ilakolako ni bula, ka laveta
cake me bibi na noda kila vakavanua ka tokona na
dina me baleti keda.

Na vakadidike ogo e sega walega ni baleta na
yagona kei na vuli e Viti, e rabai levu ka kovuta talega
na vakasama ogo me baleta na veigaravi vakavanua
kei na wvuli e na wasa Pasivika, wili kina na
veisogosoqo vakamatatamata -Pasivika e ra sa
vakaitikotiko mai vanua tani. E tavoci na vakadidike e
na vakasama e yavutaki e na noda i tovo raraba
vakavanua, raici lesuvi na veitarataravi ni
veikakatoroicaketaki e lako curumi mai e na noda
vanua, ka levu na veika oqo e se sega ni bau dikevi se
tuvai-volataki tu. E wili talega eke na dikevi ni
vakasama se vakatulewa ni tamata ka sa gai bau kena
i matai me mai wili e na matagali vakadidike
vakavanua vaka oqo (p. 102).

Vakadidike veicurumaki kei na veitalanoa kei ira na
lewenivanua

Na vakasoqoni ni tukutuku e a vakayacori e na nodra
veitokoni na qgasenivuli e na veikoronivuli e Viti ka a
vakayacori e na yabaki 2009. E ra lewe 252 taucoko e
ra a vakaitavi, e 82 ka ra i tutu vaka Dau-ra-ivuli Liu e
na tabana ni vuli e Viti, wili kina o ira na i liuliu ni lotu,
cakacaka vakamatanitu, daunivakadidike e na vuli
torocake (university), kei ira tale na so (p. 91). E levu
e ra a vakatarogi e na so na taro ka sa vakarautaki oti
tu mai. E lewe 63 tale na qgasevuli mai na 18 na
koronivuli e ra a bau vakatarogi talega. E 8 vei ira na
koronivuli oqo e ra tiko e na taudaku ni veikoro lelevu,
4 e na i tikotiko volekata yani na veikoro lelevu ka 6
na koronivuli e na veikoro lelevu e Viti (p. 92-5). E 36
mai vei ira na lewe 63 na vakaitavi e ra vakadonui me
ra lako curuma na veitarogi ni kena dikevi ni
vakatulewa (psychometric testing) ka wase rua na
ilawalawa oqo: o ira na gunuva na yaqona kei ira e ra
sega (p. 104-5). E ra a tomiki mai na lewe 36 ogo mai
na tolu na i wasewase ni koronivuli e tukuni no e cake:
lewe 6 (gunu yaqona), 6 (sega ni gunu yagona) ka
tomiki vakatautauvata mai e na veikoronivuli ogo (p.
110, 128). Na veitarogi oqo e wili kina na dikevi ni
totolo ni vakasama, veidutaitaki ni tukutuku kei na
vakaleleci ni tukutuku kei na totolo ni vakasamataki
ka tavuloni ni tukutuku (Groth-Marnat, 2003, p. 150).
Na veika kece e veitarogitaki oqo e ra usutu kece ni
kena garavi na veivakavulici se rawa ka vakavuli
(McGee & Fraser, 2008, p. 120).

E rua na i walewale ni veitarogi (cognitive
assessment) e a taurivaki: e rau vakatokai na Digit-
Span and Digit Symbol-Coding subtests. E rau dau
vakayagataki wasoma e na dikevi ni cakacakataki ka
vakavakasama (cognitive functioning ability) ka
vakatokai me WAIS-Ill test battery (Kaufman &
Lichtenberger 1999, p. 5) ka sa bau kilai ni rau dau
vakayagataki wasoma e na veiyasai vuravura e na
vakadidike vaka oqo (Daniel, 1997, p. 1038). E mai
sema vata toka na i walewale ni vakadidike
vakavavalagi oqo kei na i walewale ni vakadidike

vakavanua se Vanua Research Framework me vaka e
vakamatatataki toka e na tabana 102 (p. 102).

E a vakayagataki na i walewale oqo e na nodratou
veitokoni na lewe 36 na gasenivuli mai na vula ko me
ki na Noveba 2009. Na veika kece ogo e mai
veivuketaka ga na kena segati me saumi e tolu na
vakatataro ka i takele ni vakadidike oqo.

1. Na nodra vakayagataka na yagona se wainivanua
na gasenivuli, ka cava e veiwekani kaya kei na
itovo vakavanua?

2. Na cava sara mada na i revurevu ni vakayagataki
ni yagona ki na nodra mona (vakasama), se na
nodra tauvimate ka sega beka ni gole rawa ki
cakacaka, se ki na nodra veivakavulici na
gasenivuli?

3. E tiko beka e so na ka e vukea na vuli kei na kena
veigaravi na yaqona ka cava mada e dodonu me
taurivaki me baleti ira na gasevuli ka ra
vakayagataka tiko, ka dina bagi ga ni yaqona e tiki
ni i tovo vakavanua?

E na saumi sara na veivakatataro lelevu ogo mai
na veitukutuku ka sokumuni mai e na gauna ni
vakadidike. E na wasei talega yani se cava sara mada
e tukuna na veitukutuku ogo me baleta na veivakaro
e tuvana mai na tabana ni vuli me baleta na kena
vakayagataki na yagona.

| tukutuku e laurai mai na vakadidike (findings)

Ai matai ni taro: Na vakayagataki ni yagona kei na i
tovo vakavanua

E na vuku ni taro oqo - o ira na vakaitavitaki e na
sokumuni ni tukutuku e ra a soso yagona e na loma ni
ono na aua e na bogi ni bera ni ra la’ki veivakatavulici
e na siga ka tarava (p. 109-10). E na loma ni ono na
aua 0qgo e a nanumi ni ra vakayagataka e rauta ni 36
na bilo ni yaqona ka rauta ni 9,576 na milikaramu
(mgs) na wainimate vakatokai na kavalactones (pp.
110-12), e via vaka tolusagavulukaruataki ni vakarau
tudei ni gunuvi ni wainimate oqo ka ra vakarota na
dauniwanimate se pharmacologically recommended
dose (Mediherb, 1994, p. 2). E da kauwai e na dua na
yasana ni ra gunu yaqona vakamatatamatavata. E
dina ni ra nanuma o ira na itaukei mai na taudaku ni
koro lelevu ni cakacaka (rural) ni levu sara na nodra
gunu yagona mai vei ira na voleka e na veikoro lelevu
(semi-urban) kei ira na tiko e na veikoro lelevu (urban)
ka vaka talega vei ira na wekada na Idia- ia e sega so
sara (p. 112). E ra laurai ni o ira na Idia ka ra gasenivuli
e na taudaku ni koro vakavavalagi ni levu sara na
nodra vakayagataka na yaqona (rauta nivia 8.6 naaua
e na dua na gauna ni soso yaqona ni bera na
veivakatavulici e na siga ka tarava), o ira na gasenivuli
itaukei e na koro lelevu ni cakacaka (rauta ni 6.6 na
aua) oqo e laurai ni levu cake mai e na 5.6 na aua mai
vei ira na gasenivuli taukei e taudaku ni veikoro ni
cakacaka. E a mai vakalasui ki na ni o ira na qasenivuli
taukei e na taudaku ni veikoro lelevu ni cakacaka e

levu cake sara na nodra vakayagataka na yaqona. E ra
tukuna na itaukei ka ra vakatarogi ni nodra
vakayagataka na yaqona e sega walega ni kauta mai
na nodra veivolekati kei na soqoni vata, e duana ka e
ra vakayagataka ka vagaqacotaka na nodra i tovo
vakavanaua, vakadeitaka na nodra kila na ka baleti
ira, nodra vanua kei na kena i vakarau era kilai kina
(Aporosa, 2014, pp. 67-8; Ravuvu, 1983, p. 76;
Tomlinson, 2019, p. 8).

E na noda veiyavutu sa dua na ka levu na noda
sasaga na kawa i taukei me vagaqgacotaki na noda i
tovo ka ni sa totolo sara tiko mai na kakana ni veitovo
vovou e na noda i tikotiko ka kauta mai na toso ni
gauna, veidre ni bula e na koro vakavavalagi, na bula
ni politiki, na taukeni iyau yadudua kei na vakavure
bisinisi (p. 170). Oqo e laurai ni ra kaya ka nanuma o
ira na vakayagataka na yagona mai na taudaku ni
veikoro vakavavalagi ni levu cake e ra vakayagataka
mai vei ira na i tokani Idia — ka ni dusia ni oya e ra
taurivaka dei tiko na nodra i tovo se ivalavala
vakavanua (Brison, 2007, p. 95). E ra vakila talega ni
sa totolo sara tiko ga na kena karusa tiko yani na veika
e da kilai kina na kawa itaukei (pp. 113-6).

E na dua na kena vakanananu ni levu cake sara na
nodra vakayagataka na wekada na Idia na yaqona e
na vuku ni nodra sa mai voleka sara ki na noda i tovo
ka na rawa tale beka ga me gagaco kina nodra
veiwekani (Hall, 1990, p. 235). E dua na kena
vakaraitaki ni sa yaco me ra dau veisevusevuti se
vakacabo sevusevu ni ra kidavaka na nodra vulagi e
na nodra koronivuli na Idia. E na vakadidike oqo, e
dua na ka e laurai me baleta na i matai ni taro sai koya
na kena bibi na yaqgona e na itovo vakavanua
vakaitaukei ka vakatikina (se lailai sobu) talega e na
nodra bula na Idia.

E ra tukuna na dau vakadidike ni veivolekati sara
na i tovo kei na nona kilai koya e dua kei na yavu e
dabe dei kina (identity) — na veika ogo e tokona
vakalevu na wvuli ka (pp. 61-2). E tokona ka
vakadinadinataka na vakadidike oqo ni i tovo
vakavanua wili kina na yaqona kei na nona kilai koya
vakavinaka e dua e ratou tokona sara vakalevu na
rawa ka vakavuli (pp. 62-3, 149-50). E dua talega na
ka e laurai ni kena vakayagataki na yagona ena
lomanibai ni koronivuli e cugena talega na nodra
duavata rawa vakamatatamata ka gagaco kina na
nodra bula veimaliwai vaka i suwai ni cakacaka (pp.
124, 151-2). E tokona talega na vakadidike ogo ni
tabei na rawa ka vakavuli na nodra veiwekani vinaka
na dauniveiqaravi e koronivuli.

Ai karua ni taro: na i revurevu ni vakayagataki
yaqona ki na vakasama, vakalutu cakacaka kei na
qaravi i tavi ni veivakavulici

E vakabibitaki na taro oqo ki na kena rawa ni vakabera
-berataka na vakasama, solia na lomaloma ca kei na
kena vakalegai na veivakavulici e valenivuli. E dodonu

talega me kilai ni duidui sara na lomaloma ca ni
yagona ni vavalagi kei na yagona ni Viti ka ni lailai
sobu sara na tatara ni yagona ni Viti e na yago
(Aporosa & Tomlinson, 2014). E na so tale na
vakadidike ni sa rui balavu na dabe tiko kei na yadra
ka vakayacori tiko e na bogi veitarataravi, na i
revurevu kei na wawale e nanumi ni vu mai e na sega
ni moce vinaka ka sega ni yagona duadua ga e vuna.

E na vuku ni veitarogitaki se vakatataro me baleta
na nodra vakasama se cigocigomi (psychometric
testing), ka segati me raici na ka e katona rawa na
vakasama mai vei ira na dau vakayagataki yagona kei
ira e ra sega. Oqo o ira na lewe 36 na gasenivuli ka
vakayacori e na gauna e ra curu kina ki valenivuli me
ra veivakatavulici (pp. 127-8). E laurai vei ira na
vakayagataka na yagona ni lutu ena 16.5 na pasede
na totolo ni vakasama (p. 136) ka kilai kina na cava e
vuna na veika ogo. E nanumi ni sega ga ni taucoko
sara na vuna baleta ni levu sara e ra vakayagataka na
yagona e ra yadrava na veibogi ka sivi yani na bogi
levu tutu ka rawa ni vuna talega ni sega na moce
vinaka. E levu sara vei ira na vakaitavi oqo e ra a
vakadinadinataka ni tiko dina na wawale kei na ivesu
ka levu e ra kaya ni rawa ni i vakatatao ni
veivakavulici. E laurai talega ni levu e ra sega ni
vakayagataka na yagona e ra vakila talega na ivesu ni
wawale ka lailai sobu na nodra guta na cucugeni ni
garavi itavi ka yaco talega na oca kei na lomaocaoca
(pp. 137-44).

A nanumi taumada ni vakalulugataka na nodra
veivakavulici na gasenivuli e na vuku ni vakayagataki
ni yagona ka rawa talega ni vakalega na kena yacovi
yani na veituvatuva ni toso e liu e na bula raraba. E na
vakadidike oqo kei na kena gacagaca kece sara e
laurai kina e duatani na kena i talanoa, ni o ira na
dauvakayagataka na yagona e laurai ni totolo talega
na nodra vakarau ni vakasama ka toso cake na nodra
gaqacoi e na veigaravi vakavuli — ka rawa ni da kaya
ni mai vakamalumalumutaki kina na i le taumada.

Ni mai veidutaitakivata na i tukutuku oqo kei na i
tukutuku mai na i matai ni taro ni vakadidike e laurai
ni rau mai veicogacoga toka. E dina ni yaqona e mai
vakaukautaka na bula veimaliwai vakamata-tamata
ka vagagacotaka na yavutaki ni dua kei na nonai tovo,
e laurai ni mai solia na dei kei na yalo doudou ki na
garavi ni itavi vakavuli. E na dua na yasana, e laurai ni
rawa ni vakamalumalumutaka na nodra veigaravi e
valenivuli mai vei ira e so ga na dau vakayagataka na
yagona — e na rawa ni mai dreve kina na veituvatuva
me baleta na vuli.

E dua talega na ka e basika cake mai sai koya na
kena veidutaitaki na i revurevu ni vakayagataki
yagona kei na waigaga ni veivakamatenitaki ka vaka
kina na yagona ni vavalagi. Na lomalomaca
(hangover) e sivia ka ca cake sara o i rau ruarua oqo
ke vakatautauvatataki kei na yagona se wainivanua.
Na vakayagataki sivia ni yagona vavalagi e kauta

talega mai e levu tale na leqa me vaka na veivala,
rawa ni yaco kina na mavoa kei na nodra sega ni rawa
ni vakila na veika e ra vakayacora ka rawa ni tini
vakaca sara (pp. 151, 153-4, 162, 171; Aporosa et al.,
2022).

E na levu sara na gauna e vaka e dau guilecavi nai
revurevu ni yaqona ni vavalagi e na noda vanua ka
dua na vuna ni kena vakayagataki na yagona ni
vavalagi e tiki ni bula vakavavalagi ka yaco me cigomi
e na noda tosova yani na bula veisau vou (Nutt, 2020).
Sa vakavuna me dau buturaki sobu kina na veika me
baleta na yaqona ni Viti ka rairai beka ni tiki ni itovo
makawa ka vakataotaka na veiqaravi e na bula vou e
da sa curuma (Aporosa, 2019b). E na vakasama ka
yavu mai e na vakasama vou se vakavavalagi
(Eurocentrism) e na saga matua sara me laurai e
matana levu e so na legqa somidi sara e kauta mai na
vakasama makawa me vaka na yaqona, ia e na via
tabonaka na lega levu e kauta mai na yagona ni
vavalagi. Oqo e veiwekani sara ga kei na idre ni
vakasama vou e kauta mai na vuli kei na vakasama
makawa e wili kina na yagona ni Viti.

Na vakasama vata oqo e ra bau wili kina na
vakasama e kauta mai na veilotu vovou kei na
veivakavotui ni vakavuvuli vou (Euro-American
influenced expressions of Christianity) ka ra duidui
toka mai na so na lotu e sa bau dede toka e na noda
vanua (more traditional Christian denominations) ka
ra tauyavu taumada e na gauna vakakoloni (Brison,
2017, p. 658). Na i ulutaga me baleta na yaqona kei
na lotu e vakasama e sega ni lakovata kei na usutu ni
volavola oqo, ia sa dodonu me da talanoataka me
rawa ni matata kina na noda ilova yani na i naki ni
volavola oqgo.

E so na i soqosoqo lotu e Viti e ra kaukauwa sara
nodra vakadiloya na vakayagataki ni yagona ka kau
mai na yavu ni veinaki e gaunisala vata kei na
vakatevoro kei na butobuto (Qioniwasa, 2020, p. 5;
also see Aporosa, 20193, p. 10-11). E na levu na gauna
e ra tukuna ni yagona e kauta mai na vucesa, na
mateni, e vakacacana na vuvale kei na gauna ni bula
vakavuvale. E yavu mai e na vakasama ni yagona e
vakavuna kece na ca oqo — ena dua na yasana e na
rawa ni lasu se yavutaki e na veidusi beka (Aporosa,
2019b, 2019c; Aporosa & Foley, 2020). E na dua na
nodra vunau na i liuliu ni lotu Wesele vou (New
Methodist) e Viti o na i talatala Atu Vulaono (2016) ka
tukuna kina ni vinaka cake me ra gunuva na ‘Fiji Gold’
(gunu ni vavalagi) baleta na gunu yagona e
vakatanitaka na vakasama ka kauti ira yani ki na
vuravura ni garavi tevoro (Aporosa, 2019c, p. 4). Oqo
e tukutuku matanidavui kevaka e da raica yani na leqa
levu me vaka na veivala, mavoa kei na mate e kauta
mai na yaqona ni vavalagi (Chaudhary, 2020). Oqo e
sa vakavuna me da tokona cake kina na nodra gunuva
na yagona na tamata mai na yaqona ni vavalagi e Viti
kei na wasa Pasivika (p. 162; Fox & Aporosa, 2020;

Pinomi, 2008). E na dodonu talega me da kauwai ni i
revurevu se lomaloma ca ni yagona ni vavalagi e sivia
sara na kena ca mai na yagona ni Viti. E tukuna e dua
na kena dau ni vakadidike vakavuli o Sharon Bessell
(2009) e na levu ni kauwai e na kena dau vakacacana
sara vakalevu na nodra i tovo (unprofessional
behaviour) na gasenivuli ni ra gunu yaqona ni vavalagi
tu mai ka mai cakacaka e na siga ka tarava (p. 66).

A i ka tolu ni taro: na yaqona kei na veiqaravi
vakavuli — e na gauna sa oti, na gauna oqo kei na
gauna sa bera mai
E na i wasewase ni volavola oqo e da na via raica se
cava sara mada na i tavi ni yagona e na kena cugeni
na vuli, lomanibai ni koronivuli, kei ira na gasenivuli.
Mai vei ira na vakaitavi e na vuku ni vakatataro oqo e
ra duavata kina ni yaqona e sega walega ni
vakataudeitaka na noda i tovo vakavanua, e vakabibi
e na vukei na bula ni koronivuli. Ogo e baleta ni ra
taukena ka garava na koronivuli o ira na noda e na
veikorokoro se i soqosoqo vakalotu ka gai veivuke
vakailavo na matanitu e na dela ni veidinadinati ogo
(pp. 54-5).

Na veiwekani ni cakacaka oqo e vagaqacotaki sara
e na vakayagataki ni yagona, me vaka oqo:

® Na vyagona e dau vakayagataki e na
veivakaduavatataki me vaka na soqo ni vuli oti,
sogo ni  kumuni ilavo, ka ra dau mai
vakavinavinakataki talega kina o ira na mai soli
bula e na tara ni koronivuli, bure kei na
vakavinakataki ni lomanibai ni koronivuli (p. 147).

e E levu na veikoronivuli era vukei vakailavo mai na
nodra i teitei ni yagona ni koronivuli se veivuvale.
E levu sara na ka e rawata vakailavo na yagona me
vukei kina na vuli raraba (p. 148).

e E dau vakasokumuna na tamata na yagona ka dau
vakayagataki vakalevu e na siga ni i tubutubu,
gauna ni bose, ka levu na gauna e ra sega ni dau
yaco mai vakalewe levu na tamata e na soqo vaka
0qo ni sega na yagona (p. 148)

e E vakayagataki vakalevu sara e na gauna ni sogo ni
kumuni i lavo ka volitaki talega kina na yaqona (pp.
148-9).

e E vanua ni sotasota vinaka ka ra veimaliwai vinaka
na tamata e na vanua e vakayagataki kina na
yaqona. E kauta mai na duavata kei na veimaliwai
vinaka ni veimatamata ka la’ki tokona sara na
nodra veimaliwai kei na cakacakavata e koronivuli

(pp. 124, 151-2).

Na yaqona e sema toka na vanua e ra cavutu mai
kina na lewe ni koronivuli, e tokona na vuli kei na kena
veivakatoroicaketaki, vakaugeta na veitokani mai vei
ira na lwenivanua, vukei na kena vakavinakataki na
gacagaca kei na veivale e koronivuli ka vakabibi e na
veitokoni vakailavo. E levu sara e ra vakatarogi e na
vuku ni veitalanoa ni vakadidike oqo, e ra tukuna
kevaka e sa muduki laivi na yagona mai na veigaravi e
koronivuli e na rawa ni sogota e levu na ka e
vukevuke yaga ni sasaga ni vuli. E na gai rawa ga ni



In Our Language: Journal of Pacific Research

vakavotukana na nodratou sasaga na tabana ni vuli
me sogoti na yaqona kevaka walega e ratou rawa ni
tokona vakailavo vakataucoko na tabana ni vuli na vei
koronivuli e Viti ka kakua ni vakararavi tiko ki na
veimata vanua me ra garava vata (State/Community
Partnership). Nilevu na veivanua e ra veiqaravi ka wili
e loma na yaqona (p. 152).

E ra tukuna talega ni kevaka e sa kau laivi na yagona
mai na veigaravi ni vuli se lomanibai ni koronivuli e ra
sa na calata sara na gone na nodra dau vakavulici e na
i tovo vakaturaga, vakarokoroko vakavanua me vaka
na veiqaravi vakavanua e na soqo ni kumuni ilavo ka
cabori kina na yagona. E ra vulici e na kena i vukivuki
dodonu ka matau mai na kena lose, cabori ka
vakayagataki ni yagona vakaturaga e na soqo
vakakoronivuli e so.

Ogo e vakaraitaka toka na kena sega ni matalia
sara na veika e cauraki eke ka ni levu sara na vanua e
veidre toka kina na vakasama. Na yagona e ra tukuna
e so ni vakamalumalumutaka na kena tokoni na vuli
vinaka vei ira na noda gone ka vaka kina e na nodra
veigaravi na qasenivuli. E na dua na muana e tokona
na kena vakayagataki na yaqona ni tokoni kina e vuga
na gacagaca ni qaravi ni vuli kei na koronivuli.

E na nodra vakatarogi na lewenivanua e na vuku ni
veicoqacoga ni vakasama e rua oqo, e ra tukuna ni
yagona e tiki tudei ni dua na i tikotiko vakavanaua ka
na dreve kece kina na i naki ni tabana ni vuli (p. 153).
E levu e na gauna oqo e ra vakabauta ni sega sara ni
vakabalebale na sasaga ni tabana ni vuli ogo.

E laurai talega na kena sega ni mai vakawakana me
dei na lawa vakaturi me baleta na vakayagataki ni
gunu se waigaga ni veivakamatenitaki (Ministry’s
Policy on Drugs and Substances Abuse in Schools
2010). Oqo e sega ni dodonu me ra beitaki
vakatabakidua ga na gasenivuli e na kena sega ni
muduki rawa na vakayagataki ni yagona e koronivuli.
Na tabana ni vuli mada ga e tokona tiko ni yagona e
tiki ni itovo vakavanua vakaitaukei ka dua na yasana e
via vakakawabokotaka na kena vakayagataki (MoE,
2010). E ra tukuna e so ni veilawa e so e mai
vakadavora na tabana ni vuli e sega sara ni matata
vinaka ka levu na vanua e na rawa ni kauta mai na
nuigawagawa kei na tabogo ni i tukutuku dodonu.

E so tale e ra kaya ni sasaga 0qo e na via kauta laivi
e dua na tiki ni bula vakavanua kei na veisemati
vakavanua (Aporosa, 2019a). E bibi dina na maroroi ni
itovo ia kevaka e sa kau laivi na yagona e sa na solia e
dua na galala me ra qara tale na tamata e dua na ka
vaka koya io e sa na qai ca sara vakalevu kevaka e ra
sa na digitaka na yagona ni vavalagi se waigaga ni
veivakamatenitaki me kenai sosomi (pp. 161-2). E
levu na gasenivuli ka ra dau vakayagataka na yaqona
e ra tukuna ni ra na sega ni tarovi mai kina. ia e ra tiko
e lewe vica ga e ra tokona na vakasama ni
vakayagataki ni yagona e na lai vakavuna na kena
sega ni qaravi vinaka na i tavi e koronivuli (p. 163).

Na kena segati me mau na veitalanoa e na vuku ni
veicoqacoqa ni vakasama e rua, e na dua na gaunisala
magosa ni kena vakadeuci na vakasama oqo e na
buturara ni veitalanoa (Nabobo-Baba, 2005, p. 393).
Talanoa e dua na tiki ni noda i tovo kei na vaqaqara i
wali ni leqa ka yaco oqo ni ra soqonivata na tamata ka
veidovi vakasama (Havea, 2010), e na vuga na gauna
e dau vakayacori e na bati ni tanoa (Mishra, 2007, p.
45), ka i tovo ni veimaliwai noda na i taukei ka sa mai
wili tale tiko ga kina o ira na wekada na Idia e Viti (pp.
164-6). Na talanoa e dau vakayagataki e na
veitalanoataki ni veika dredre e so e sotavi —ia oqo e
da na gai veitalanoa kina mai muri.

Na yaqona kei na vuli: E gadrevi me vakadeuci
vakamatau sara

Mai na nodra veitalanoa e na vakadidike na
lewenivanua, e ra tokona o ira na dauvakayagataka na
yagona kei ira na sega ni dauvakayagataka ni yagona
e tiki dina ga ni noda i tovo vakavanua na i taukei ka
dau kauta vata mai na duavata, veimaliwai vinaka kei
na veirokovi e kilai kina na noda vanua. E na dela ni
duavata kei na veimaliwai vinaka oqo, e laurai ni
cugeni sara kina vakavinaka na qaravi ni vuli mai vei
ira kece e ra vakaitavi kina. E sa na bau vakacola ua
dina kevaka e toso tiko ga na sasaga me vakatabui
vakadua na vakayagataki ni yagona e na koronivuli.

E dina e na veitarogitaki ni vakasama
(psychometric testing) e da talanoataka mai e cake, e
laurai ni rawa ni yavalata toka na vakasama na
vakayagataki ni yagqona se na vuna e ra na sega ni la’ki
garava kina na nodra itavi na gasenivuli. Kevaka me
da raica ga vakatikina e na rawa ni biliga e na dua na
yasana na noda rai ka tabogo vei keda na i tavi ni
yagona e na kena qaravi ka rawati na vuli vinaka kei
na rai ni veivakatoroicaketaki rabailevu wili kina na
veiwekanitaki na tamata se vanua ki na vuravura ni
vuli (Aporosa & Tomlinson, 2014).

Ni da vakadiloya na vakasama kerei mai me mai
vakatulewa e na noda bula (Eurocentric ideology), e
na rawa ni tukuna ni dodonu na kena vakayagataki na
yagona baleta ni noda i tovo, ia me kakua ga ni mai
vakataotaka na vakasama ni veivakatoroicaketaki vou
(economic progress) se bula ni rawa ka vakayadudua
(Eade, 2002, p. ix). E na vuga na gauna na
veivakasama vaka oqo e sega ni raica na noda i tovo
me i vukevuke yaga ki na kena tokoni na bula sautu e
na dua na vanua.

Na vakadidike oqo e via dusimaka vakadodonu ni
veimataqali vakasama kerei vaka oqo e yavutaki mai
e na dua na rai ni bula ni veivakatoroicaketaki kei na
rawa ka e na gauna vou ka veitalia ga kevaka e curu
mai vaka kameli ka vakatikitikitaka na nodaitovo e da
kilai kina. E sa vinaka kina me dolava na noda
vakasama ni na yaco mai e levu cake sara na
vakasama vovou vaka ogo ka rawa ni tukuni me vaka
e dua na matau gata sara ka mai vakayagataki me

cavuka sara vakadua na vei isema e da a dau
vesukivata voli kina me vaka na noda i tovo — me sa
bibi duadua ga na nomu rawati iko vaka i iko taudua
ga. Kevaka sa vaka sara ogo na kena rai sa dodonu me
da yalomatua ka raica matau me da kakua ni biuta
vakarawarawa na noda i tovo ni bula (Cockley, 2010,
pp. 149-52). Na noda i tovo e isolisoli nodra na noda
gase se o cei li o keda na tabatamata vou me da
vakayalia — na cava beka me na gai nodra na muri mai.
O cei beka li me na tarogi kina se me bale li vei cei?

E na veimatanitu ka ra segati me ra
vakatoroicaketaki me vaka o keda e Viti, e dodonu me
tokoni na noda kukube vinaka ki na veika e tu ka noda
i tovo. E levu na gauna e dau kau mai na vakasama
vovou me mai moica na noda bula. E tukuni e na
vakadidike ni kena sa yali vakayauyau na i tovo
vakavanua e vu talega mai e na ka vovou e da sa mai
vulica kei na veileqa tale e so e da sa mai sotava tu
oqo (Teasdale & Teasdale, 1992).

E na vakadidike oqo e da mai vakacakuleya tiko e
dua na tiki ni noda i tovo na yaqona kei na garavi vuli.
E na so na i tuvatuva vaka e vakayacora na tabana ni
vuli e yavutaki e na vakasama vou ka nanumi
vakatabakidua ga na tosoi ni bula ni vuli kei na
vakatoroicaketaki raraba ia e were ubiubitaki ka
lomoci sobu na i tovo ka ra bula tiko mai kina na uma
tamata e na dua na vanua (p. 197).

Na veika e da raica mai e na vakadidike oqo ni
sasabai e mai cakava na tabana ni vuli me ra vakatabui
na qasenivuli mai na vakayagataki yagona e na sega
sara ni na rawa vinaka na kena i naki. E levu sara vei
ira na lewe ni vanua e Viti ka ra gasenivuli vei keda na
itaukei kei ira na Idia e ra kila deivaki na bibi ni veika
vaka ogo e na noda i tovo. E levu talega e ra
vakasavuya ni ra na sega ni duavata sara ki na
vakatatabu e mai segata tiko oqo na tabana ni vuli.

Talanoa ki na i lakolako vou
Na kena vakadiloi ni veika e baleta na vuli kei na
yagona e na vinaka me na veitalanoataki se i wali cava
e da na raica (pp. 164-6). Na talanaoa e i vukivuki ni
noda semai ka veivosakitaka na wali ni lega (Nabobo-
Baba, 2005, p. 393), e na veivuketaki na ke na raici na
veiyasana kece sara ka mau na veivosaki ni vakadavori
vakadodonu na i wali me veiraurau kei na bula e na
gauna oya e na dela ni vanua (Nabobo-Baba, 2005,
pp. 396-7; Vaka'uta, 2011, p. 8). E na buturara ni
veitalanoa vaka oqo se na vaqagara i wali ni leqa, e
dau vakayagataki vakalevu sara kina na yaqona
(Aporosa & Forde, 2019).

E dau segati tale game semati na rai e sega ni
duavata e na buturara ni veitalanoa me vaka e kainaki
koto oqo (Robinson & Robinson, 2005):

Na veitalanoa e tiki ni bula ni navunavuci e na
Pasivika ka cawiritaki vakavica na vakadeuci ni
vakasama ka sega ni da lako ga yani me sa segati sara

ga vakadodonu me wali na i naki ni veitalanoa me
vaka na nodra i walewale na vavalagi. E levu na ka e
vakavicataki na kena talanoataki ... e sega ni dua na
kena lawa me vakagaunataki kina ... e soli vei ira kece
sara na gauna me ra solia na nodra vakasama... Na
veitalanoa e dola raraba ka yavutaki e na veidokai,
veidolei ni vakasama kei na vakarokoroko ka dusia ga
na i valavala ni bula vakaturaga (p. 14).

Na talanoa e solia e dua na buturara me rogoci
kina na domodra kece sara na lewenivanua ka semai
e na veidokai vakavanua ni kena laurai me dei ka
cigomi na nodra bula na tamata kei na lewa e na ovici
kina na bula.

E laurai talega e na vakadidike ogo ni veika e ra
cauraka na lewenivanua kei na veitalanoataki ni vuli
kei na yagona, e dodonu dina me veitalanoataki ka
soli vakasama talega vei iratou na tabana ni vuli e na
lawa e ratou via virikotora. Oqo e dua na vatavata e
na rawa ni cigomi kina na nodra rai na lewe ni vanua
kei na veiyasana kece ni bula ka sega wale ga ni dua
na vakatulewa e mai soli wale tu ga me da cigoma ka
muria — ia e sega ni da bau veivosakitaka. E dodonu
dina me sereki na kena navuci na lawa vakaturi oqo,
e na so na gauna e na veika e ra mai laveta cake eso
na veimatalotu ka ra sega ni dau vakayagataka na
yagona e sega talega ni duavata kei na uto ni
vakasama e da serelaka tiko me baleta na yagona kei
na vuli. E ologi kina na nodra rawa ka na gone e
koronivuli kei na itavi ni veitokoni ni vanua e na nodra
koronivuli ka veitauriligatakivata kei na matanitu na
kena garavi (State/Community Partnership).

Na veivakatoroicaketaki ia e wereubiubitaki beka

Sa oti oqo e walu na yabaki ka sega tale ni bau rogo
mai vei iratou na tabana ni vuli na veika e baleta na
vakayagataki ni yagona. E na gauna talega oqori e ra
sikova na dau ni vakadidike na veikoronivuli eso e Viti
ka laurai ni dei tu ga na veivakaturagataki e na
koronivuli ka vakayagataki na yagona me ra kidavaki
kina na vulagi kei ira na i tubutubu e na gauna e ra
soqgo yani kina. E ra volitaki yagona me rawa kina na i
lavo me qaravi kina na koronivuli, e vakayagataka
talega o ira na gasenivuli e na nodra soqosogovata ka
vinaka kina na nodra veimaliwai e koronivuli. E na vula
i nugalevu, yabaki 2020, a kaya kina na Minisita ni Vuli
Rosy Akbar e na niusiveva na Fiji Sun ni sega ni
taleitaka na kena dau vakayagataki na yaqona e na
soqo e dau vakayacori e na veikoronivuli. Kevaka e na
vakayacori e na yaco kina na leqa (disciplinary action)
ka ni volai me lawa ni sega ni vakatarai na
vakayagataki ni yagona e na gauna ni vuli (Nai, 2020).
E na siga vata talega koya e a tukuna e na niusiveva
na Fiji Times ko Timoci Bure me kolotaki laivi na i yaya
ni yagona e na benubenu, e kauta mai na yalo
velavela ka sega ni vakalou, e ra na vucesa na tamata
ka lega na veigaravi e na koronivuli. E wagara sara na
buka ni veitalanoa e na i vatavata ni volamata ka vaka

kina e na bati ni tanoa vakabibi e na veika e tukuna o
Timoci Bure. E tarogi kina ni sa sega sara beka ga ni
lakovata na vuli kei na noda i tovo vakavanau na
itaukei ka dina ga ni tu e levu sara na vakadinadina
bula na kena veiwekani vinaka na vuli kei na i tovo se
i valavala vakavanua (Aporosa, 2016; Chu, Glasgow,
Rimoni, Hodis & Meyer, 2013; Reynolds, 2017). E levu
e ra duavata kei Rosy Akbar ni tukuna ni yagona e i
vurevure nivucesa kei na sega ni rawati vinaka na vuli.
E rairai e sa na lewai tale beka ga na gauna me ra
moce kina (Aporosa & Foley, 2020). E dua na
gasenivuli e tukuna e rairai sa na vakatabui talega na
sara iyaloyalo e na bogi ia e levu e ra tukuna ni ra na
sega ni rawa ni vakaukauwataki vaka ogo me lewai na
nodra vakayagataka na yagona ka sa tini se
ruasagavuli mai na yabaki na nodratou vakasaga tiko.
Na ka e vunitaki tiko ni garavi ni vuli e viti e ligavata
kina na matanitu kei na vanua (State/Community
Partnership) ia e tiki ni veigaravi balavu oqo na
yaqona.

Sa via rauta ni ruasagavulu na yabaki na ke na
kauta cake mai na tabana ni vuli na veika e baleta na
yagona kei na vuli. E na rawa beka ga ni laurai e dua
na kena i wali kevaka e nanuma na tabana ni vuli me
bau wiliki ira na lewe ni vanua kei na dauniveiqaravi e
na veitalanoa ni vagaqara i wali raraba me vaka na
veiwekani ni qaravi vuli na State/Community
Partnership. Na i wali e dodonu me kauta mai na
duavata ka me kau tani sara na veika e na rawa ni mai
vakadaroya na veimaliwai vinaka ni da taurivaka na
veivakasama vovou e so e kau mai me lewa na bula e
na nodra lawa kei na vakatulewa. Na digidigi dodonu
me kauta mai na bula ni veitikoni kei a veitokani me
rawa kina na vuli kei na bula vinaka e na noda vanua.

